1 Thessalonians
Tiroma Leta
Paul Mo Ulia Isana Mara
Thessalonica

Leta Nike
Paul mo tapulo na vao kalesia Thessalonica (2.13-

14), ale mo sopo kilau matan te mania, pani mo lo
hani na masumasuna (2.9). Tiroma, la kalesia atu
la lo lotulotu vono (1.9), pani nake la turu filangi
hin Molj, ale mata nora oloolo, Retifuhu mo vano
ralihi hin jara atu (1.8).

Tamlohi hai atu, la turuleji hin Paul, ale mo rovo
mo vano Athens, pani mo rule Timothy mo vano
vara i rohira Thessalonica (3.1-5). Timothy mara
mo mele hilu, mo verea isan Paul mara la lo turu
rilangi ale vara la lo hahau na opoia (3.6-10).

Kalesia hai Thessalonica la sopo voko, lalo toho
purongo matan la lo fomromia vara i pa sopo tuai
Moli i pa mele pala na varama (4.11-12). Hai la
lo fomkaka matan te vonara la mate moiso pani
Kristo mo sopo lo pala, la pa mele turu teni mo
vono? (4.13-15), Paul mo retinanauhira, mo verea
iria)lra lalo hahauusurina masalon God tarea (5.1-

Mo ruhu vara tarea ta lo romfomi na sava Paul
mo verea akerihi:

‘Ha avulahi tarea, ha lo tatamahu mata usiusi

tarea, ha vere meje mata hinau tari, matan har-

ihi enia masalon God hin Ktisto Iesu matamim.’
(5.16-18)

Hin Leta Nike
1. Retioloolo (1.1-3)

2. Tovongi mata rasua nona Kalesia Thessa-

lonica (1.4-3.13)
3. Mauri atu God mo avulahi hinia (4.1-12)
4. Vara Moli i mele pala (4.13-5.11)

5. Isoiso Retioloolo (5.12-28)

1Enau Paul na uli leta nike isamim vao kalesia
sei Thessalonica, na hijan God Tama peresi Moli

Iesu Kristo, Silas peresi Timothy la lo toho pere-
siau nike.
Romfuhu peresi na tamata i pa toho isamim.

Nora Rasua

2 Kama lo vere meje isan God tarea matamim
mo isoiso na nomam usiusi, 3kama lo vere kamim
isan nofa God Tamafra, mata nomim voko sei
ka lo vaira mata nomim rasua, ale mata nomim
vavahinau sei ka lo vaira mata nomim opoia,
peresi na nomim turu filangi tarea sei ka lo vaia
matan ka lo fomtoho matan nota Moli Iesu Ktisto.

4Lavoraiku peresina vevoraiku fuhutuhu, God
mo opoikamim, ale kama levosahia mo fuhuvara
God mo vifoni kamim, 5 matan nomam Retifuhu
mo mai isamim, mo sopo mai na retireti purongo,
pani mo mai peresi na suiha matan Tanume Tapu
mo tueni kamim matan vara ha pa levosahia i

rfuhu vara Retifuhu enia mo varatfuhu. Kamim
ka levosahia mo rfuhu vara posimam hin rani atu

kama lo toho isamim mo sohena sava matamim,
6 ale ka lo tovongi kamam peresi Moli matan
kamim ka lavi na Retifuhu, hina purongo vara ka
lavi na rongohaji sasati matana, pani ka avulahi
na avulahi non Tanume Tapu, 7 matan ka mai
sohena tovongi matea isana tamlohi rasua tari
Macedonia peresi Achaia. 8 Mata reti non Moli sei

mo lo malue isamim mo roroa Macedonia peresi
Achaia, ale nomim rasua hin God mo roroanajara
tari, ale mo vaia kama sopo efimele vere te hinau

mata nomim rasua isara. 2 Matan enira hasera
la lo mele verea vara ka lavi kamam na posposi

fuhu sohena sava na nomam hahau. La verea
sohena sava ka vahafi na tamasi, ale ka posi ka

vano isan Moli matan vara ha volitusi isan God
vararuhu sei mo lo mauri, 10 ale ka lo saovi matan
Natuna sei i pa tai na tuka, God mo sauteterahia
na mateia, Iesu, enia mo jurifa na talai lolokoru
non God mata hehe sei mo lo mai.

2

1Kamim ka levosahia mo fuhula voraiku peresi
na vevoraiku ruhufuhu, vara nomam maiisamim
mo sopo vano hina purongo. 2 Pani hina purongo
vara kama lavi na rongohaji moiso na nora vaile-
jleji hin kamam Philippi, sohen ka levosahia,
pani kama lo turu rilangi hin nofa God vara

kama lo vereuli na Retituhu non God isamim na
livuha rani rilangi. 3 Matan nomam ngurunguru

matamim, mo sopo malue na hinau mo sopo tata-
holo teni na hina lumiha, teni vara kama vaihitea
vara kama halu, 4 pani matan kama lo retireti
sohena vahatule sei God mo majinga hin kamam
vara kama lavi na Retifuhu. Kama sopo vaia
matan vara tamlohi la pa avulahi hin kamam,
pani vara God i avulahi, enia natu, haratu mo

lo arita vara ta lo vai te vavahinau mata sava.
> Matan kama sopo mai isamim mata haruharu

sohen ka levosahia, teni vara kama tapala peresi
kamim mata mania, haratu God mo levosahia,
6ale kama sopo ale na hasohaso nona tamlohi, mo

sopo isamim teni isan te tinapua, 7 hina purongo
vara mo tataholo vara kama usi te hinau isamim
matan kamam kama vaharule non Kristo. Pani
kama maiisamim na posposimalum sohena harai

vasusu matea mo lo susui na natuna, ale mo
lo kilaura. 8 Ale matan kama opoi kamim mo
tavera, mo vai kamam kama avulahi vara kama
sile kamim na Retituhu non God, ale maurimam
sohena, kama silera isamim, matan ka mai ka
vorai fuhufuhu isamam.

9Matan ka levosahia la voraiku peresi na vevo-
raiku fuhutuhu, vara na rani kama lo retivujavu-
jangiisamim, kama voko rilangi na rani peresi na
vutepongi mata mania matan vara kama sopo tau
te tetehi isan te vonamim. 10 Kamim ka levosahia,
ale God mo levosahia vara nomam posposi mo
tapu isamim sei ka rasua, ale mo tataholo sohena
sava, ale mo sopo te hinau i sati vara tea i pa eri
pisuhi kamam hinia. 11 Matan ka levosahia vara
mo sohena sava isana tata matea peresi natuna,
12 kama lo ngurunguru hin kamim, ale kama lo
retituetueni kamim, ale kama lo verea rilangi
vara ha hahau na mauri sei God i pa avulahi hin
kamim hinia, enia natu, mo tovi kamim vara ha
mai hin nona mauri atu enia mo supe hinia peresi
na hasohasona.

13 Ale kama lo vere meje isan God tarea matan
hin rani atu ka lavi na reti non God isamam, ka
sopo lavia sohena retireti nona tamlohi purongo,
panireti non God varatuhu, ale molo vainanona
vavahinau hin kamim sei ka rasua.

14 Matan kamim ka vorai kalesia ruhutuhu, ka
tovongi na vao kalesia tinatinapu hin Ktisto Iesu
non God hin Judea, matan ka lavi na rani rilangi

isana tahisamim mo sohena tamlohi rasua Judea
la lo lavia isana Jew.

15 Enira la haratu sei la vilimatei Moli Iesu
peresi na provet, la levuti natihi kamam, ale God
mo sopo avulahi hinira, ale enira la lo turuleji na
tamlohi tari, 16 matan la turuhoro kamam vara
kama sopo retireti isana tamlohi fofoha matan
vara la pa juri. Hin posposi akerihi tarea la lo
takonahi na nora hehe mo sahe varaimativi, pani
talailolokoru non God mata hehe i pa jovi vevuhi
isara.

Romromi Non Paul

17Pani la vorai peresi na vevorai fuhufuhu, mo
tapulo hin rani atu la lavi natrihi kamam isamim
mata makomo rani — ka sopo mele hite na na-
homam, pani mapumam la lo toho isamim. Ale
matan kama opoia mo tavera vara kama eri mele
maiisamim, kama vaihitea mo filangi matan vara
kama mele mai. 18 Matan kamam kama opoia
vara kama mele maiisamim, varatuhu enau, Paul
na opoia vaha visa, pani Setan mo lo turuhoro ka-
mam. 19 Matan sava natu, enia nomam romtoho
teni avulahi teni rongorongo nona supe kama pa

avulahi tavera hinia na nahon Moli Iesu hin rani
atu varaipala? Enia kamim. 20 Varatuhu, kamim

ka nomam hasohaso peresi na nomam avulahi.

3

1 Matan haratu, kama sopo efi mele taurilatia i
peravu, ale kama hatihia vara kamam hasemam,
kama pa lo toho Athens, 2 Ale hitahu kama fule
Timothy voraimam enia mo tapala na vavahinau
non God mata sohai na Retituhu non Kristo, vara

i vai kamim ha rilangi i retituetueni kamim na
nomim rasua, 3matan varaipa sopo teaifomkaka

na rani mata vaihite. Ka levosahi mamahunija
vara God mo vironi na rani mata vaihite vara la
pa vaihiteta. 4 Ka levosahia, na rani kama lo toho

peresi kamim, kama lo verea isamim moiso vara
fa pa lavi na nora tipahi, ale ka levosahia vara la
pala.

5 Matan haratu, na sopo efi mele taurilatiau i
peravu, ale na lo fulea vara i pa to hitea vara

nomim rasua mo lo sohena sava. Na matahu
vara korong hin te malele Tiapolo mo halu kamim

moiso, ale nomam kalvono korong la vano hina
purongo. © Pani Timothy mo pa pala isamam
nakerihi, mo tai isamim, ale mo lavi na retituhu
mo verea mara, nomim rasua peresi na nomim
opoia la lo rilangi. Mo vere kamam hinia vara
tarea ka lo fomfomi na nota rani fuhu, ale vara
kamim ka opoia jea vara ha mele hite kamam,
sohen kamam kama opoia vara kama mele hite
kamim. 7 Matan haratu la voraiku peresi na
vevoraiku fuhutuhu, hina purongo vara kama lo
lavi na rani rilangi tavera peresi na rongohaji,

nomim rasua mo vai kamam kama avulahi. 8 Ale
nake, mauri mo mele fuhu isamam matan kama
levosahia vara kamim ka lo turu rilangi hin Moli.

9 Kama pa vere meje isan God i tataholo so-
hena sava matamim, matan ka vai kamam kama

avulahi na nahon nora God matamim. 10 Tarea
kama lo usiusi rilangi vara kama pa eti mele hite

kamim, ale kama sile kamim na sava ka vejuveju

hiniananomimrasua. 11 Nake nomam usiusi vara
nofa God Tamara hasena, peresi nora Moli Iesu

1 vai na malele tataholo vara kama mai isamim.

12 Kama lo usiusi vara Moli i vai na nomim opoia
1 ulua, ale i marivi savulevule matamim hate-
hateahi peresi na tamlohi tari tinapua, sohen no-
mam opoia mo vaia matamim. 13 God i pa vai na
mapumim la filangi matan vara tea i pa sopo eri
tuvai kamim hin te hinau, ale ha tapu na nahon

notra God enia Tamara hin rani atu notra Moli Iesu
1 pa mai peresi na nona tamlohi tapu.

4

Posposi Atu God Mo Opoia

1 La voraiku peresi na vevoraiku ruhutuhu,
mele hinau matea, hin rani atu kama lo toho
peresi kamim, kama vujangi kamim vara ha pa
hahau sohena sava na maurimim vara ha vai God
i avulahi, ale ka lo usuria sohena. Ale nake na
hijan Moli Iesu, kama vere kamim vara ha lo ulua
i tavera hinia. 2 Matan ka levosahi vujangi atu
kamalo taua nalimamim moisona suihanon Moli
Iesu. 3 Matan masalon God mo sohen harihi, vara
maurimim la vokevoke, ale ha toho asau na mauri
maji, 4ale vara kamim hatehateahi halevosahina
malele mata hase kilau mamahuni na epemim na
malele tapu vara tamlohi la pa hasohaso kamim
matana, > mo sopo na masalo epemim sohena

tamlohi forohalalovaia. o
6 Ha sopo vai te hehe sei isan te voraimim

kalesia hatea, teni ha halua hin malele akerihi,
matan God i pa sile na talai isana tamlohi sohena,
vara la lo vai na hina sati sohen harihi, sohen
kama pete sile na nomam retireti filangi isamim
matara moiso. 7 Matan God mo sopo tovifa mata
mauri mo lumiha, pani vara fa hahau na mauri
vokevoke fuhu. 8 Matan haratu, vara tea mo fohu

hin la vujangi nike, mo sopo rohu na tamlohi,
pani mo lo rohu hin God sei mo lo silera na nona
Tanume Tapu.

9 Nake, na posposi vorai la opoiopoira, kama
sopo opoia vara kama mele uli te hinau isamim
matana, matan kamim God mo vujangi kamim
moiso vara ha opoiopoi kamim. 10 Ale vararuhu,
kamim ka opoina vorai kalesia taritalihi Macedo-
nia. Ale la voraiku peresina vevoraiku fruhutuhu,
sava ka lo vaia mo tfuhu, pani ha mele ulua i

tavera hinia. 11 Ha tau na fomimim vara ha usuri
na mauri malum, ha sopo sohai na ngalsumim

na hinau non tinapua, ha hani na masmasumim
hasemim sohena kama verea isamim, 12 matan
vara la haratu la sopo rasua la pa hitevosahia na
nomim hahau, ale la hasohaso kamim matana,
matan vara ha pa sopo fomtoho na tinapua.

Rani Sei MoliI Pa Mele Mai Hinia

13 La voraiku peresi na vevoraiku ruhutruhu,
kama sopo opoia vara ha sopo levosahia vara i
pa sohena sava isan la haratu la mate moiso teni
vara ha tangi sohen la haratu sei mo sopo te nora
romtoho. 14 Ra rasua vara Iesu mo mate, ale mo
mele turu, ale ra rasua vara God i pa vai la haratu
la mate moiso hin Iesu, la pa mai peresi Iesu.

15 Sohen Moli mo hase verea, kama verea
isamim vara enta sei fa pa lo mauri, vara fa pa
toho i tikeli rani atu Moli i mele mai, fa pa sopo
tiroma hin la haratu la mate moiso, 16 matan Moli
hasena, i pa tai na tuka i sinai i ulo na retileu,
peresi na leo supe nona angelo matea, ale peresi
na roroa trumpet non God, ale la haratu la mate
hin Ktistola pa turu tiroma. 17 Ale hitahun haratu,

entaseitapalomauri, alerapalotoho,fapasahe
peresira aulu na telangi vara ta pulutahi peresi
Moli na masapa, ale ra pa toho peresi Moli tui tui.
18 Matana, ha retituetueni kamim hatehateahihin
la reti nike.

)

Isoiso Rani _ _ _
1 Ale nake, la voraiku peresi na vevoraiku

fuhutuhu, kama sopo opoia vara kama uliuli
isamim matanla ranisei, 2 matan ka levosahia mo
fuhu moiso vara rani atu vara Moli i pa mele mai
hinia i pa sohena tamlohi vavanaho matea mo
mai na vutepongi. 3 Vara tamlohi la lo verea lara,
‘Tamata mo lo toho, ale ra tatamahu!” Vahatea
purongo, komokomo i pa jovi isara, sohena hari
varihaji isana hatai mata lavilavi. La pa sopo efi
rovo.

4 Pani kamim la voraiku peresi na vevoraiku
fuhutuhu, ka sopo toho na foroha matan vara
rani atu i vai kamim ha pa hutu kamim so-
hena ka hutu kamim na tamlohi vavanaho matea.
5 Kamim mo isoiso ka natun malarani, ale nomim
hahau enia mata rani. Enta fa sopo mata
vutepongi teni mata foroha. ¢ ale matana, fa sopo
sohena tatuara sei la lo juruvi, pani ra tatamahu,

ale ra hase taurilatita. 7 Matan la haratu la lo
juruvi, la juruvi na vutepongi, ale la haratu la lo

putu na wai rilangi, la putu hinia na vutepongi.

8 Pani matan enfa fa tamlohi mata malarani
fa hase taurilatita tarea, fa ru na rasua peresi

na opoia sohena ruru mata tingting matea, ale
nomim Fomtoho mata jurii pa sohena hat matea
mata vuro. 9 Matan God mo sopo vitonita vara

1 pa sile na nona talai lolokoru mata hehe isara,
pani matan vara fa lavi na juri hin nota Moli Iesu

Kristo. 10 Enia mo mate matara matan vara hina
purongo vara ra lo kilau teni fa juruvi, fa pa toho

peresia. 11 Matan haratu, ha retituetueni, ale ha
tueni kamim hatehateahi sohen ka lo vaia nake.

Isoiso Retireti ) ) ) _
12 Nake kama lo usi kamim la vorai peresi na

vevorai fuhuruhu vara ha sile na oloolo isan
la haratu la lo voko frilangi isamim, haratu la

aulu hin kamim hin Moli, ale la lo retifoatroahai

kamim. 13 Matan sava la lo vaia ha silera na
oloolo tavera na opoia mata nora voko. Ale ha

sopo vasvas peresi na tinapua. 14 Ale kama lo
usia rilangi isamim la voraiku peresi na vevo-
raiku ruhutruhu vara ha retifoatoahai la haratu
la maloko, ha retituetueni la haratu la matahu, ha
tueni la haratu la sopo suiha, ha romperavu isan
tamlohi tari. 15Halo kilau matan tea i sopo kele na
hehe peresina hehe, pani tarea ha vaihite vara ha
vaina posposifuhuisamim hatehateahi, aleisana
tamlohi la sopo rasua.

16 Ha avulahi tarea, 17 ha lo tatamahu mata
usiusi tarea, 18 ha vere meje mata hinau tari,

matan harihi enia masalon God hin Kristo Iesu
matamim.

19 Ha sopo vuni na hapu Tanumen God, 20 ha
sopo hitelehilehi na sava tamlohi rasua tinapua
mo verea vara Tanumen God mo vujangia isana.
21Pani ha tapurongo hinia, ale ha vaihite na sava
mo verea vara la varatuhu teni, ale ha taurilati na
savat mo fuhu. 22 Ha toho asau na hinau tari la
sasati.

Usiusi Non Paul

23 Nake God mata tamata, enia hasena i pa vai
kamim ha tapu vevuhi, God i pa vai mamahuni
na tanumemim, na maurimim peresi na epemim
matan vara la pa toho vokevoke, ale tea 1 sopo eri

tuvai kamim hin te hinau na mele mai nona nota
Moli Iesu Kristo. 24 Haratu sei mo tovi kamim enia
ipa SOpo eritope nanonaretitauhi, varatruhu enia

i pavaia.
25La voraiku peresi na vevoraiku fuhufuhu, ha

usiusi matamam. o )
6 Ha sile na retioloolo mata opoia isana vorai

peresina vevorai fuhutruhu tari.

27 Na lo retileu isamim na nahon Moli vara ha
evi leta nike isana vorai kalesia mo isoiso.
28 Romtruhu non nota Moli Iesu Kftisto i pa lo

toho isamim.

